
Dakshinakalika Kavacham 1

દક્ષિણકાલિકાકવચમ્ ૧

(શ્યામારહસ્યે)
ભૈરવ ઉવાચ ।
કાલિકાકવચસ્ય ભૈરવ ઋષિરુષ્ણિક્છન્દઃ
અદ્વૈતરૂપિણી શ્રીદક્ષિણકાલિકા દેવતા
હ્રીં   બીજં હું  શક્તિઃ ક્રીં  કીલકં
સર્વાર્થસાધનપુરઃસરમન્ત્રસિદ્ધૌ વિનિયોગઃ॥
સહસ્રારે મહાપદ્મે કર્પૂરધવલો ગુરુઃ॥ ૧॥
વામોરુસ્થિતતચ્છક્તિઃ સદા સર્વત્ર રક્ષતુ ।
પરમેશઃ પુરઃ પાતુ પરાપરગુરુસ્તથા॥ ૨॥
પરમેષ્ઠી ગુરુઃ પાતુ દિવ્યસિદ્ધિશ્ચ માનવઃ ।
મહાદેવી સદા પાતુ મહાદેવઃ સદાવતુ॥ ૩॥
ત્રિપુરો ભૈરવઃ પાતુ દિવ્યરૂપધરઃ સદા ।
બ્રહ્માનન્દઃ સદા પાતુ પૂર્ણદેવઃ સદાવતુ ।
ચલચિત્તઃ સદા પાતુ ચેલાઞ્ચલશ્ચ પાતુ મામ્॥ ૪॥
કુમારઃ ક્રોધનશ્ચૈવ વરદઃ સ્મરદીપનઃ ।
માયા માયાવતી ચૈવ સિદ્ધૌઘાઃ પાન્તુ સર્વદા॥ ૫॥
વિમલઃ કુશલશ્ચૈવ ભીમસેનઃ સુધાકરઃ ।
મીનો ગોરક્ષકશ્ચૈવ ભોજદેવઃ પ્રજાપતિઃ॥ ૬॥
કુલદેવો રન્તિદેવો વિઘ્નેશ્વરહુતાશનઃ ।
સન્તોષઃ સમયાનન્દઃ પાતુ માં માનવાસદા॥ ૭॥
સર્વેઽપ્યાનન્દનાથાન્તાઃ અમ્બાન્તા માતરઃ ક્રમાત્ ।
ગણનાથઃ સદા પાતુ ભૈરવઃ પાતુ માં સદા॥ ૮॥

વટુકો નઃ સદા પાતું દુર્ગા માં પરિરક્ષતુ ।
શિરસઃ પાદપર્ય્યન્તં પાતુ માં ઘોરદક્ષિણા॥ ૯॥
તથા શિરસિ માં કાલી હૃદિ મૂલે ચ રક્ષતુ ।
સમ્પૂર્ણવિદ્યયા દેવી સદા સર્વત્ર રક્ષતુ॥ ૧૦॥
ક્રીં ક્રીં  ક્રીં  વદને પાતુ હૃદિ હું  હું  સદાવતુ ।
હ્રીં   હ્રીં   પાતુ સદાધારે દક્ષિણે કાલિકે હૃદિ॥ ૧૧॥
ક્રીં ક્રીં  ક્રીં  પાતુ મે પૂર્વે હું  હું  દક્ષે સદાવતુ ।
હ્રીં   હ્રીં   માં પશ્ચિમે પાતુ હું  હું  પાતુ સદોત્તરે॥ ૧૨॥
પૃષ્ઠે પાતુ સદા સ્વાહા મૂલા સર્વત્ર રક્ષતુ ।
ષડઙ્ગે  યુક્તૌ પાતુ ષડઙ્ગેષુ  સદૈવ મામ્॥ ૧૩॥
મન્ત્રરાજઃ સદા પાતુ ઊર્ધ્વાધો દિગ્વિદિક્સ્થિતઃ ।
ચક્રરાજે સ્થિતાશ્ચાપિ દેવતાઃ પરિપાન્તુ મામ્॥ ૧૪॥
ઉગ્રા ઉગ્રપ્રભા દીપ્તા પાતુ પૂર્વે ત્રિકોણકે ।
નીલા ઘના બલાકા ચ તથાપરત્રિકોણકે ॥ ૧૫॥
માત્રા મુદ્રામિતા ચૈવ તથા મધ્યત્રિકોણકે ।
કાલી કપાલિની કુલ્લા કુરુકુલ્લા વિરોધિની॥ ૧૬॥
વહિઃ ષટ્કોણકે પાન્તુ વિપ્રચિત્તા તથા પ્રિયે ।
સર્વાઃ શ્યામાઃ ખડ્ગધરા વામહસ્તેન તર્જનાઃ॥ ૧૭॥
બ્રાહ્મી પૂર્વદલે પાતુ નારાયણૌ તથાગ્નિકે ।
માહેશ્વરી દક્ષદલે ચામુણ્ડા રાક્ષસેઽવતુ॥ ૧૮॥
કૌમારી પશ્ચિમે પાતુ વાયવ્યે ચાપરાજિતા ।
વારાહી ચોત્તરે પાતુ નારસિંહીં    શિવેઽવતુ॥ ૧૯॥
ઐં હ્રીં   અસિતાઙ્ગઃ  પૂર્વે ભૈરવઃ પરિરક્ષતુ ।
ઐં હ્રીં   રુરુશ્ચાગ્નિકોણે ઐં હ્રીં   ચણ્ડસ્તુ દક્ષિણે॥ ૨૦॥
ઐં હ્રીં   ક્રોધો નૈરૄતેઽવ્યાત્ ઐં હ્રીં   ઉન્મત્તકસ્તથા ।
પશ્ચિમે ઐં હ્રીં   માં કપાલી વાયુકોણકે ॥ ૨૧॥
ઐં હ્રીં   ભીષણાખ્યશ્ચ ઉત્તરેઽવતુ ભૈરવઃ ।
ઐં હ્રીં   સંહાર ઐશાન્યાં માતૄણામઙ્કગાઃ શિવાઃ॥ ૨૨॥

ઐં હેતુકો વટુકઃ પૂર્વદલે પાતુ સદૈવ મામ્ ।
ઐં ત્રિપુરાન્તકો વટુક આગ્નેય્યાં સર્વદાઽવતુ॥ ૨૩॥
ઐં વહ્નિવેતાલો વટુકો દક્ષિણે માં સદાઽવતુ ।
ઐં અગ્નિજિહ્વવટુકોઽવ્યાત્ નૈરૄત્યાં પશ્ચિમે તથા॥ ૨૪॥
ઐં કાલવટુકઃ પાતુ ઐં કરાલવટુકસ્તથા ।
વાયવ્યાં ઐં એકઃ પાતુ ઉત્તરે વટુકોઽવતુ॥ ૨૫॥
ઐં ભૌમવટુકઃ પાતુ ઐશાન્યાં દિશિ માં સદા ।
ઐં હ્રીં   હ્રીં   હું  ફટ્ સ્વાહાન્તાશ્ચતુઃષષ્ટિમાતરઃ॥ ૨૬॥
ઊર્દ્ધવાધો દશવામાગ્રે પૃષ્ઠદેશે તુ પાતુ મામ્ ।
ઐં હું  સિંહવ્યાઘ્રમુખી   પૂર્વે માં પરિરક્ષતુ॥ ૨૭॥
ઐં કાં કીં  સર્પમુખી અગ્નિકોણે સદાઽવતુ ।
ઐં માં માં મૃગમેષમુખી દક્ષિણે માં સદાઽવતુ॥ ૨૮॥
ઐં ચૌં ચૌં ગજરાજમુખી નૈરૄત્યાં માં સદાઽવતુ ।
ઐં મેં મેં વિડાલમુખી પશ્ચિમે પાતુ માં સદા॥ ૨૯॥
ઐં ખૌં ખૌં ક્રોષ્ટુમુખી વાયુકોણે સદાઽવતુ ।
ઐં હાં હાં હ્રસ્વદીર્ઘમુખી  લમ્બોદરમહોદરી॥ ૩૦॥
પાતુ મામુત્તરે કોણે ઐં હ્રીં   હ્રીં   શિવકોણકે ।
હ્રસ્વજઙ્ઘતાલજઙ્ઘપ્રલમ્બૌષ્ઠી    સદાઽવતુ॥ ૩૧॥
એતાઃ શ્મશાનવાસિન્યો ભીષણા વિકૃતાનનાઃ ।
પાતુ માં સર્વદા દેવ્યઃ સાધકાભીષ્ટપૂરિકાઃ॥ ૩૨॥
ઇન્દ્રો માં પૂર્વતો રક્ષેદાગ્નેય્યામગ્નિદેવતા ।
દક્ષે યમઃ સદા પાતુ નૈરૄત્યાં નૈરૄતિશ્ચ મામ્॥ ૩૩॥
વરુણોઽવતુ માં પશ્ચાત્ વાયુર્માં વાયવેઽવતુ ।
કુવેરશ્ચોત્તરેપાયાત્ ઐશાન્યાન્તુ સદાશિવઃ॥ ૩૪॥
ઊર્ધ્વં બ્રહ્મા સદા પાતુ અધશ્માનન્તદેવતા ।
પૂર્વાદિદિક્સ્થિતાઃ પાન્તુ વજ્રાદ્યાશ્ચાયુધાશ્ચ મામ્॥ ૩૫॥
કાલિકાઽવતુ શિરસિ હૃદય કાલિકાઽવતુ ।

આધારે કાલિકા પાતુ પાદયોઃ કાલિકાઽવતુ॥ ૩૬॥
દિક્ષુ માં કાલિકા પાતુ વિદિક્ષુ કાલિકાઽવતુ ।
ઊર્દ્ધવં મેં કાલિકા પાતુ અધશ્ચ કાલિકાઽવતુ॥ ૩૭॥
ચર્માસૃઙ્માંસમેદોઽસ્થિમજ્જાશૂક્રાણિ મેઽવતુ ।
ઇન્દ્રિયાણિ મનશ્ચૈવ દેહં સિદ્ધિઞ્ચ મેઽવતુ॥ ૩૮॥
આકેશાત્ પાદપર્યન્તં કાલિકા મેં સદાઽવતુ ।
વિયતિ કાલિકા પાતુ પથિ માં કાલિકાઽવતુ॥ ૩૯॥
શયને કાલિકા પાતુ સર્વકાર્યેષુ કાલિકા ।
પુત્રાન્ મે કાલિકા પાતુ ધનં મે પાતુ કાલિકા॥ ૪૦॥
ઇતિ શ્યામારહસ્યવર્ણિતં   ઉત્તરતન્ત્રે કાલીભૈરવસંવાદે શ્રીમદ્દક્ષિણકાલિકાકવચં સમ્પૂર્ણમ્ ।
-॥ શ્યામારહસ્યમ્ । ચતુર્થઃ પરિચ્છેદઃ॥

- .. shyAmArahasyam . chaturthaH parichChedaH ..

Notes:

The Core Kavacham is mentioned on this webpage. The application methods of the

kavacham are detailed further in the source text.

Encoded and proofread by Ruma Dewan

Dakshinakalika Kavacham 1

pdf was typeset on March 19, 2025

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

